
O‘ZBEKISTONDA UY-JOY QURILISHINI RIVOJLANISHI TAHLILI

Usmanov Mirumar Abdulla o‘g‘li
Toshkent davlat iqtisodiyot universiteti tadqiqotchisi
E-mail: mirumar1990@gmail.com

Annotatsiya

Mazkur maqolada O‘zbekistonda uy-joy qurilishi va uy-joy fondining joriy holati
hamda uy-joy qurilishining rivojlanish tendensiyalari tahlil gilingan. Qurilish hajmlari
va uy-joy fondining kengayishi asosiy ko‘rsatkichlar sifatida ko‘rib chiqilgan. Davlat
tomonidan ipoteka dasturlari hamda xususiy sektorni qo‘llab-quvvatlash choralari
alohida ta’kidlangan. Shuningdek, uy-joy narxlarining oshishi, qurilish materiallari
yetishmovchiligi va texnologik rivojlanishning sekinlashuvi kabi muammolar
ko‘rsatilgan. Maqolada sohaning rivojlanishi uchun tegishli tavsiyalar berilgan.

Kalit so‘zlar: uy-joy qurilishi, uy-joy fondi, rivojlanish tendensiyalari, ipoteka
dasturlari, qurilish materiallari, davlat siyosati, uy-joy narxlari, innovatsiyalar,
investitsiyalar, qishloq va shahar infratuzilmasi.

AHHOTAIUS

B nmanHOW crTartbe MNpoOaHAIM3UPOBAHO TEKYIIEE COCTOSHHUE SKUIUITHOTO
CTPOUTEIHCTBA U KUIUIIHOTO (DoHIa B Y30eKUCTaHe, a TaKKe TEHJEHIIUU Pa3BUTHUS
CEKTOpa J>KUJUIIHOTO CTpouTelbcTBa. OOBEMBI CTPOUTENBCTBA M PACHIMPEHHE
KWIMIIHOTO (POHJIa pacCMaTpPUBAIOTCS B Ka4eCTBE OCHOBHBIX TMokazaTeneil. Ocoboe
BHUMaHHUE yJIEISIeTCS TOCYJapCTBEHHBIM HWIIOTEYHBIM TIporpaMMaM M MepaM
MOJIJIEP>KKU YaCTHOTO CeKTOpa. Takxke B CTaThe BbIIEIEHBI TPOOIEMBI, TAKHUE KaK POCT
IIeH Ha OKWIbE, HEXBaTKa CTPOWUTEIBHBIX MAaTEpHUajJOB MW  3aMEJJICHHC
TEXHOJIOTHYECKOTO pa3BUTHSA. J[aHBI peKOMEHAAMH JIJIi CTUMYJIMPOBAHUS PA3BUTHS
OTpacIIu.

KiroueBblie cjioBa: )XHJIHAITHOE CTPOUTENBCTBO, KUIUITHBIA (DOHI, TCHICHIINH
pPa3BUTHS, WITOTECYHBIC MPOTPAMMBI, CTPOWTEIIbHBIE MaTepUajIbl, TOCYAapCTBEHHAS
MOJINTHKA, IICHBl Ha JKWIbE, WHHOBAIMWA, WHBECTUIIMH, CEIbCKAas W TOPOACKas
MH(ppacTpyKTypa.

Abstract

This article analyzes the current state of housing construction and the housing
stock in Uzbekistan, as well as the development trends of the housing sector.
Construction volumes and the expansion of the housing stock are considered as key
indicators. Special attention is given to state-supported mortgage programs and
measures to support the private sector. The article also highlights problems such as
rising housing prices, shortages of construction materials, and slow technological
development. Recommendations are provided to promote the development of the
sector.

Keywords: housing construction, housing stock, development trends, mortgage
programs, construction materials, state policy, housing prices, innovations,
investments, rural and urban infrastructure.

KIRISH

Bugungi kunda har ganday jamiyatda turmush sifati va farovonlik darajasini
aniglovchi muhim omillardan biri — aholining munosib uy-joy bilan ta’minlanganlik
holatidir. Uy-joy masalasi nafaqat iqtisodiy, balki ijtimoiy, demografik va siyosiy
ahamiyatga ham ega. Ayniqsa, O‘zbekiston kabi aholisi jadal o‘sib borayotgan
davlatda uy-joy qurilishini rivojlantirish dolzarb vazifalardan biri bo‘lib qolmoqda.
Mazkur paragrafda uy-joy qurilishi tizimini rivojlantirishdagi o‘ziga xos xususiyatlar,
mavjud muammolar va istigbolli yechimlar haqida fikr yuritiladi.

Uy-joy qurilishi — bu aholining uy-joyga bo‘lgan ehtiyojini qondirish magsadida
yangi turar joy fondini yaratish, binolarni modernizatsiya qilish yoki ta’mirlash (qayta
qurish) jarayonini 0‘z ichiga olgan milliy iqtisodiyotning muhim tarmoqlaridan biridir.
Ushbu sohaga rejalashtirish, moliyalashtirish, loyihalash, qurilish hamda turar joy
obyektlarini keyingi ekspluatatsiya qilish kabi jarayonlar kiradi.

Uy-joy qurilishidagi muhim jihatlar — uning ijtimoiy ahamiyati, kompleksligi,
uzoq muddatliligi hamda davlat tomonidan qat’iy tartibda nazorat qilinishidir. Bir
tomondan, turar joy qurilishi uzoq muddatli jarayon bo‘lib, rejalashtirilgan va barqaror
investitsiyalarni talab qiladi, ikkinchi tomondan esa, uning yuqori ijtimoiy roli — ya’ni
aholining uy-joyga bo‘lgan asosiy ehtiyojini qondirishda namoyon bo‘ladi [1].

ADABIYOTLAR SHARHI

Turar joy qurilishining iqtisodiy mohiyati uning iqtisodiyotning boshqa
tarmoglari bilan ko‘p jihatdan bog‘ligligida namoyon bo‘ladi (masalan, qurilish
materiallari ishlab chiqarishni rag‘batlantiradi, yangi turar joy majmualari —
mahallalar, tumanlarda transport infratuzilmasining rivojlanishiga yordam beradi,
aholi bandligini ta’minlaydi) va bu, o‘z navbatida, mamlakat iqtisodiy o‘sishiga ta’sir
qiladi. Turar joy fondini qayta tagsimlash va turar joy xizmatlarini taqdim etishning
iqtisodiy mexanizmi uning ishtirokchilari — davlat, qurilish kompaniyalari, investorlar
va yakuniy foydalanuvchilarning uyg‘un hamkorligini talab qiladi [2]. Shuningdek,
qurilishga yaroqli yer resurslaridan samarali foydalanish uchun raqobat mavjud bo‘lib,
bu qurilish loyihalarining narxi va muvaffaqiyatli amalga oshishida muhim omil
hisoblanadi.

Aholining uy-joy bilan ta’minlanish darajasi — jamiyatdagi ijtimoiy barqarorlik va
umumiy farovonlikning muhim ko‘rsatkichlaridan biri hisoblanadi. Shu bois davlat
ushbu sohani tartibga solishda faol ishtirok etadi hamda uy-joylarning sifati, xavfsizligi
va keng aholi qatlamlari uchun iqtisodiy jihatdan mavjud bo‘lishini ta’minlash
magqsadida tegishli standart va normalarni joriy etadi [3], [4], [5].

Davlat ishtirokining ahamiyati shundaki, u milliy iqtisodiyotda iste’mol,
jamg‘arma va investitsiya o‘rtasida muvozanatni ta’minlashga garatilgan bo‘lib, buni
davlat va shaxsiy manfaatlar uyg‘unligi asosida amalga oshiradi. Bunday muvozanatga
erishish esa, asosan, prognostik yondashuv va strategik rejalashtirishga tayanadigan
davlat boshgaruvi orqali ta’minlanadi [6], [7], [8].

METODOLOGIYA
Ushbu tadqiqotning maqsadi — uy-joy qurilishi sohasidagi hozirgi holatni
______________________________________________________________________________________________________________________________|

iqtisodiy faoliyat turi sifatida tahlil qilish, uni rivojlantirishdagi mavjud muammolarni
aniqlash hamda ularni hal etish bo‘yicha istigbolli yechimlarni ishlab chigishdan
iborat. Yuqorida gayd etilgan ilmiy tadqiqotlar o‘rganilayotgan muammoning tizimli
yondashuvini aks ettirsada, mamlakatimizda ushbu sohadagi ilmiy izlanishlar muhim
qimmatga ega bo‘lishiga qaramay, hozirgi kunda qurilish sanoati rivojlanishi bo‘yicha
tadqiqotlar yetarlicha olib borilmagan. Shu bilan birga, qurilish sanoati
korxonalarining iqtisodiy salohiyatini faollashtirish tizimli yondashuvga asoslangan
mustaqil tadqiqot obyekti sifatida to‘liq o‘rganilmagan. Bu esa mazkur tadqiqot
mavzusining tanlanishi, uning magsadi va aniq vazifalarini belgilab beradi. Mavzuni
ilmiy o‘rganish, statistik tahlillarni amalga oshirish, mantiqiylikka rioya qilish hamda
tadqiq etish jarayonida turli xil adabiyotlar va maqolalar tahlilidan foydalanilgan.

TAHLIL VA NATIJALAR

Uy-joy qurilishi — bu shunchaki binolarni barpo etish emas, balki keng ma’nodagi
jtimoiy-iqtisodiy jarayon bo‘lib, aholining hayot sifatini oshirish, zamonaviy shahar
va qishloq muhitini yaratish hamda infratuzilmani rivojlantirish kabi dolzarb
masalalarni o‘z ichiga oladi. Uy-joy qurilishi bugungi globallashuv va urbanizatsiya
sharoitida davlat siyosatining ajralmas qismi bo‘lib, uni samarali yo‘lga qo‘yish orqali
nafaqat turar joy masalasini hal qilish, balki ish o‘rinlari yaratish, iqtisodiy faollikni
oshirish va kambag‘allikni kamaytirish kabi vazifalarni ham bajarish mumkin.

Uy-joy qurilishi — bu aholi yashashi uchun mo‘ljallangan turar joy binolarini
loyihalash, moliyalashtirish, qurish va ekspluatatsiyaga topshirish bilan bog‘liq
muhandislik, igtisodiy, me’moriy va ijtimoiy faoliyatlar majmuidir.

Uy-joy qurilishi tizimi

1-rasm. Uy-joy qurilishi tizimining asosiy elementlari [9]

O°‘z navbatida, ushbu jarayonning har bir elementini alohida ko‘rib chiqish zarur.
Loyihalash — bu uy-joy yoki boshga binolar qurilishining dastlabki bosqichi bo‘lib,
unda arxitektura, konstruktorlik va muhandislik yechimlari ishlab chiqiladi.
Loyihalash jarayoni nafaqat binoning tashqi ko‘rinishi va funksional xususiyatlarini
belgilaydi, balki uning xavfsizligi, energiya samaradorligi, qulayligi hamda ekologik
tozaligini ham ta’minlaydi. Ushbu jarayonda mijoz va investorlarning talablarini
o‘rganish, binoning joylashuvi va hajmini belgilash, arxitektura hamda konstruktorlik
_________________________________________________________________________________________________________________|

chizmalarini tayyorlash, qurilish materiallari va texnologiyalarini tanlash, foydalanish
xavfsizligini hisobga olish hamda qurilishning ekologik ta’sirini baholash kabi
vazifalar amalga oshiriladi. Loyihalashning sifatli olib borilishi keyingi qurilish
bosqichlarining muvaffaqiyatli kechishini ta’minlaydi va binoning uzoq muddat
xizmat qilishini kafolatlaydi (1-rasm).

Moliyalashtirish — bu uy-joy qurilishi uchun zarur bo‘lgan mablag‘larni
ta’minlash jarayoni bo‘lib, qurilish loyihalarini amalga oshirish katta miqdordagi
investitsiyalarni talab qiladi. Shu bois moliyalashtirish turli manbalar orqali amalga
oshiriladi.

Moliyalashtirishning bir gancha turlari mavjud bo‘lib, ular quyidagilarni oz
ichiga oladi:

« davlat byudjeti mablag‘lari — davlat tomonidan ajratiladigan pul mablag‘lari,
aynigsa ijtimoiy ahamiyatga ega uy-joylarni qurish uchun mo‘ljallanadi;

« xXususiy investitsiyalar — biznes subyektlari tomonidan kiritiladigan sarmoyalar
bo‘lib, ular ko*pincha foyda olish magsadida amalga oshiriladi;

« bank kreditlar1 va ipoteka — aholining o‘z mablag‘lari yoki kredit resurslari
yordamida uy-joy sotib olish yoki qurishni amalga oshirish jarayoni;

« xalqaro moliyaviy tashkilotlar kreditlari — katta miqyosdagi infratuzilma
loyihalarini moliyalashtirish uchun mo‘ljallangan mablag‘lar.

Moliyalashtirish jarayoni samarali boshqarilmasa, loyihalar kechikadi yoki
to‘xtab qoladi. Shu sababli moliyaviy rejalar tuzish, byudjetni nazorat qilish va
mablag‘larning oqilona sarflanishi juda muhim ahamiyat kasb etadi.

Qurilish jarayoni — bu loyihalangan uy yoki binoning fizik jihatdan barpo etilish
bosqichi bo‘lib, u bir gqator texnologik va tashkiliy ishlarni o‘z ichiga oladi. Ushbu
jarayon quyidagi asosiy bosqichlardan iborat:

« qurilish maydonchasini tayyorlash (yer tekislash, zaminni mustahkamlash);

« bino poydevorini qurish;

« binoning karkasi va devorlarini barpo etish;

« ichki va tashqi kommunikatsiyalarni o‘rnatish (suv, elektr, gaz);

« ichki bezak ishlari va tom yopish;

« qurilish materiallari va bajarilayotgan ishlar sifatini doimiy nazorat qilish.

Qurilish jarayoni yuqori malakali mutaxassislar va zamonaviy uskunalar
yordamida amalga oshirilishi lozim. Ushbu bosqichda yo‘l qo‘yilgan har ganday
kamchilik yoki xato uy-joyning mustahkamligi va xavfsizligiga bevosita ta’sir
ko‘rsatadi.

Ekspluatatsiyaga topshirish — bu bosqichda qurilgan uy-joy yoki bino
foydalanishga tayyor ekanligi rasmiy tarzda tasdiglanadi. Qurilish obyekti tegishli
organlar tomonidan tekshiriladi, barcha standart va talablar bajarilgani tasdiqlanadi va
bino egasiga yoki foydalanuvchisiga rasmiy ravishda topshiriladi.

Ekspluatatsiyaga topshirish jarayoni bir qancha bosqichlarni o‘z ichiga oladi.
Jumladan, qurilish sifati va xavfsizligini nazorat qilish, binolarning texnik hujjatlarini
rasmiylashtirish, kommunikatsiyalarning ishlashini tekshirish, hujjatlar, sertifikatlar va
ruxsatnomalarning mavjudligini ta’minlash, binolarning foydalanishga yaroqliligini
_________________________________________________________________________________________________________________|

baholash shular jumlasidandir. Mazkur bosqich uy-joyning qonuniy jihatdan
foydalanishga topshirilishiga, keyingi texnik xizmat ko‘rsatish va ta’mirlash ishlarini
boshlashga asos bo‘ladi.

Nazorat va sertifikatsiyalash — qurilish jarayoni davomida va uning yakunida
amalga oshiriladigan sifat, xavfsizlik hamda muvofiglikni ta’minlash tizimidir.
Mazkur jarayonlar quyidagilarni o‘z ichiga oladi: qurilish materiallari va
texnologiyalarining standartlarga mosligini tekshirish, qurilish ishlarining loyiha va
me’yorlarga muvofigligini nazorat qilish, xavfsizlik talablariga rioya qilinishini
ta’minlash, qurilishdan keyingi test va sinovlarni o‘tkazish hamda qurilgan obyektga
sifat sertifikatlari va ruxsatnomalar berish.

Nazorat va sertifikatsiyalash qurilish sifatini oshirish, fugarolar xavfsizligini
ta’minlash va qonunchilik talablarini bajarishni kafolatlaydi. Ushbu jarayonlar davlat
organlari yoki mustaqil sertifikatsiya tashkilotlari tomonidan amalga oshiriladi.

Uy-joy qurilishi O‘zbekiston sharoitida o‘ziga xos xususiyatlarga ega bo‘lib, ular
mamlakatning iqlim sharoiti, yashash sifati va imkoniyatlari kabi bir qancha jihatlarni
0‘z ichiga oladi (2-rasm).

O‘zbekistonda uy-joy qurilishining o‘ziga xos xususiyatlari

2-rasm. O‘zbekistonda uy-joy qurilishining o‘ziga xos xususiyatlari [9]

2-rasmda O°‘zbekiston sharoitida uy-joy qurilishining o‘ziga xos xususiyatlari
keltirilgan bo‘lib, ularning har biri alohida ahamiyatga ega hisoblanadi.

1. Aholi sonining tez sur’atlarda o‘sishi. O‘zbekiston aholisi yildan-yilga
barqaror sur’atlar bilan o‘sib bormoqda. Demografik o‘sish yuqori bo‘lgan sharoitda
aholining uy-joyga bo‘lgan talabini qondirish masalasi dolzarb ahamiyat kasb etadi.
Yangidan uy qurish, mavjud uy-joy fondlarini rekonstruksiya qilish va xususiy uy
qurilishini rag‘batlantirish zarurati paydo bo‘lmoqda. Bu jarayon nafaqat shaharlarda,
balki qishloq joylarda ham uy-joyga ehtiyojni kuchaytirmoqda.

2. Urbanizatsiya va shaharlarning kengayishi. So‘nggi yillarda urbanizatsiya
jarayonlari O‘zbekistonda jadallashdi. Aholining katta qismi ish, ta’lim va
xizmatlardan foydalanish imkoniyati bo‘lgan yirik shaharlarga ko‘chib kelmoqda. Bu
esa shaharlar hajmining kengayishi, yangi turar joy massivlari hamda kichik shaharlar
atrofida yangi qishlog-shahar tipidagi posyolkalar tashkil etilishini taqozo etmoqda.

Ushbu jarayon uy-joy qurilishini nafaqat miqdoriy, balki sifat jihatdan ham zamonaviy
talablarga moslashtirishni talab gilmoqda.

3. Yer resurslarining cheklanganligi. O‘zbekistonda qurilish uchun yaroqli
yerlar cheklangan, aynigsa shaharlar va sanoat markazlari atrofida. Bu holat qurilish
narxlariga ta’sir qilmoqda hamda yerdan samarali va oqilona foydalanishni talab
etmoqda. Shu sababli, ko‘p gavatli uy-joy qurilishini kengaytirish, yer resurslaridan
zich va magsadli foydalanish, vertikal qurilishni rivojlantirish asosiy yechimlardan biri
hisoblanadi.

4. Qishloq joylardagi infratuzilma muammolari. Qishloq hududlarida uy-joy
qurilishi ko‘p hollarda infratuzilmaning yetarli darajada rivojlanmaganligi sababli
qiyin kechmoqda. Yo‘l, elektr, ichimlik suvi, kanalizatsiya va kommunikatsiya
tizimlarining yo‘qligi yoki eskirganligi qurilishni cheklab qo‘ymoqda. Bunday
sharoitda davlat tomonidan infratuzilmani yaxshilash, uy-joy qurilishiga qulay muhit
yaratish uchun magsadli investitsiyalar va dasturlar amalga oshirilishi lozim.

5. Iqlim sharoitining xilma-xilligi. O‘zbekiston hududida iglim turlicha bo‘lib,
mamlakatning shimol qismida qish fasli sovuq, janubida esa yoz fasli issiq kechadi,
sharqda tog‘li va nam havo, g‘arbda esa qurg‘oqchil havo hukmron. Bunday iqlimiy
xilma-xillik qurilish materiallari tanlovi, loyihalash, izolyatsiya va energiya
tejamkorlik kabi jihatlarga jiddiy e’tibor qaratishni talab giladi. Masalan, qishi sovuq
bo‘lgan hududlarda isitish tizimlari va yaxshi izolyatsiyalangan uylar talab etiladi.

O‘zbekistonda uy-joy qurilishini rivojlantirishda yuqoridagi omillarni hisobga
olmasdan turib barqaror rivojlanishga erishib bo‘lmaydi. Bu jarayonda davlat siyosati,
xususiy sektor ishtiroki, infratuzilmaviy loyihalar va zamonaviy texnologiyalar
uyg‘unligi muhim ahamiyat kasb etadi. Har bir hududning xususiyatlarini hisobga
olgan holda, miqdoriy emas, balki sifatli uy-joy qurilishiga e’tibor qaratish asosiy
vazifalardan biridir (1-jadval).

1-jadval
O‘zbekistonda uy-joy qurilishini rivojlantirish bosqichlari [9]

Bosgqichlar

Xususiyatlari

Muhim jihatlar

1-bosqich.  1991-2000
yillar — Mustagqillikning
ilk davrlari

SSSR parchalanishi bilan birga, markazlashgan
qurilish tizimi faoliyati to‘xtadi. Davlat byudjeti
hisobidan ko‘p qavatli uylar qurilishi amalda to‘xtab
qoldi. Infratuzilma obyektlari eskirgan holda qoldi,
qurilish sohasida inqiroz kuzatildi. Aholi o‘zining
shaxsiy mablag‘i hisobidan yakka tartibda uy
qurishga o‘ta boshladi. Qishloq hududlarida qurilish
ishlari asosan an’anaviy usullarda amalga oshirildi.

Bu bosqichda davlat uy-
joy qurilishidan deyarli
chetlashgan, aholi 0z
imkoniyatlari bilan uy qurishga
harakat qilgan. Shaharlardagi
qurilish ishlari sust kechgan.

2-bosqich. 2001-
2010yillar - Davlat
tashabbuslarining qayta
joriy etilishi davri

Davlat tomonidan qishloq joylarida namunali
loyihalar asosida uy qurish loyihalari yo‘lga qo‘yildi.
“Qishloq Qurilish Bank” orqali aholiga ipoteka
kreditlari tagdim etila boshlandi. Qishloqlarda yakka

Bu davrda davlat
qgishloglarda uy-joy qurilishini
go‘llab-quvvatlashga
yo‘naltirilgan dasturlarni ishga

tartibda qurilayotgan uylar uchun muhandislik- | tushirdi. Ipoteka tizimining
kommunikatsiya  infratuzilmasini barpo etish | paydo bo‘lishi aholining uy-
boshlandi.  Qurilish  sohasida  davlat-xususiy | joyga ega bo‘lish
sheriklikning dastlabki shakllari paydo bo‘ldi imkoniyatlarini kengaytirdi.
3-bosqich.  2011-2020 | Shahar va shahar atrofi hududlarda ko‘p gavatli, arzon Bu bosqgichda uy-joy
yillar - Jadal qurilish va | uy-joylar  qurilishi keng ko‘lamda amalga | qurilishi hajmi keskin ortib,
infratuzilmaviy oshirildi.“Obod qishloq” va “Obod mahalla” davlat | shaharsozlik siyosati izchillik
rivojlanish davri dasturlari orqali infratuzilma obyektlari | bilan amalga oshirildi. Davlat va

Bosqichlar

Xususiyatlari

Muhim jihatlar

modernizatsiya qilindi. Ipoteka kreditlash mexanizmi
yanada takomillashtirildi, aholi uchun imtiyozli
shartlar joriy etildi. Xususiy qurilish kompaniyalari
faolligi ortib, kompleks qurilish loyihalari yo‘lga
qo‘yildi. Yangi shaharchalar va turar joy massivlari
qurilishi faollashdi.

xususiy  sektor  o‘rtasidagi
hamkorlik mustahkamlandi.

4-bosqich. 2021-yildan
hozirgacha bo‘lgan davr
Innovatsiyalar va
kompleks yondashuv
davri.

Yangi qurilishlarda energiya tejovchi texnologiyalar,
ekologik talablar va aqlli uy konsepsiyalari joriy
etilmoqda. Davlat tomonidan ipoteka kreditlarini
subsidiyalash mexanizmlari ishga tushirildi. Shahar
atrofi hududlarda yangi turar joy massivlari va

Bu davrda uy-joy
qurilishi faqat miqdoriy emas,
balki sifat jihatdan ham
yuksaldi. Qurilish jarayonlarida
ragamli texnologiyalar, modulli

tizimlar va standartlashtirish
elementlari keng joriy
etilmoqda.

integral shaharchalar qurilmoqda.“Yangi O‘zbekiston
massivlari” kabi loyihalar orqali uy-joy qurilishi
tizimli va strategik asosda amalga oshirilmoqda.
Tashqi va ichki investitsiyalar jalb qilinmoqda, chet
el  kompaniyalari  qurilish  bozorida  faol
gatnashmogqda.

Mustaqillikka erishgandan so‘ng O‘zbekistonda uy-joy qurilishi sohasida tub
islohotlar amalga oshirildi. Ilgari mavjud bo‘lgan markazlashgan boshgaruv tizimi
o‘rnini bosqichma-bosqich bozor mexanizmlari egallay boshladi. Davlatning bu
sohadagi roli qayta ko‘rib chiqildi, xususiy sektorga keng yo‘l ochildi. Uy-joy qurilishi
tarmog‘1 quyidagi asosiy to‘rt bosqichda rivojlanganini ko‘rish mumkin (1-jadval).

O‘zbekistonda uy-joy qurilishi sohasi so‘nggi 30 yil ichida tubdan o‘zgardi.
Ushbu jarayonda davlat siyosatining bosqichma-bosqich transformatsiya qilinishi,
xususily sektorning rivojlanishi, ipoteka bozorining kengayishi va infratuzilma
islohotlari hal qiluvchi omillar bo‘lib xizmat qildi. Hozirgi bosqichda uy-joy qurilishi
nafaqat uy barpo etish, balki aholi turmush darajasini oshirish va zamonaviy shahar
mubhitini shakllantirishga garatilgan keng qamrovli islohotlar tizimiga aylangan.

Keltirilgan 2-jadvalda O‘zbekiston Respublikasida uy-joy fondining umumiy
maydoni to‘g‘risidagi ma’lumotlar keltirilgan bo‘lib, mazkur jadval asosida 2015—
2024-yillardagi ma’lumotlar batafsil yoritilgan. Ushbu jadval ma’lumotlariga ko‘ra,
2015-2024-yillar davomida O°‘zbekiston Respublikasida uy-joy fondining umumiy
maydoni 1,47 barobarga oshgani ko‘rinadi (2-jadval).

2-jadval.
O‘zbekiston Respublikasi uy-joy fondining umumiy maydoni to‘g‘risida
ma’lumot [10] (vil oxiriga uy-joylar umumiy maydoni, min. kv.m.)

Ko‘rsatkich 2015 | 2016 | 2017 | 2018 | 2019 | 2020 | 2021 | 2022 | 2023 | 2024
Jami 477,1 | 490,8 | 507,5 | 521,2 | 536,8 | 549,0 | 636,4 | 658,4 | 692,5 | 703,8
shu jumladan:
davlat 3.3 3.4 34 33 3,5 3,5 33 34 3,5 3,5
nodavlat 473,8 | 487,51 504,2 | 517,9 | 533,3 | 545,5 | 633,1 | 654,9 | 689,0 | 700,3
O‘rtacha har bir
yashovchiga,
kv.m. 152 | 154 | 15,7 | 158 | 16,0 | 16,0 | 182 | 185 | 19,0 | 18,9

XULOSA VA TAKLIFLAR

Uy-joy qurilishi — oddiy qurilish amaliyoti emas, balki ijtimoiy-iqtisodiy
taraqqiyotning ko‘zgusi sanaladi. Chunki u:

* Bandlikni oshiradi — qurilish sohasida yuz minglab ish o‘rinlari yaratiladi.

* Ichki bozorni rag‘batlantiradi — qurilish materiallari, mebel va texnika bozori
jonlanadi.

* Ijtimoiy barqarorlikni mustahkamlaydi — oilalarning turar joy bilan
ta’minlanishi orqali.

* Migratsiyani boshqaradi — aholining qayerda istiqomat qilishi rejalashtiriladi.

* Infratuzilmalarni rivojlantiradi — yo‘llar, suv, elektr, gaz, maktablar bilan uzviy
bog‘liq.

Uy-joy qurilishi fagat binolar emas, balki butun jamiyat taraqqiyotiga xizmat
qiladigan ko‘p qirrali tizimdir. Uning to‘g‘ri yo‘lga qo‘yilishi mamlakatning iqtisodiy
barqarorligi, aholi farovonligi va shaharsozlik madaniyatining belgisidir. Shu sababli,
bu tizimni har tomonlama chuqur tahlil qilish, demografik, iqtisodiy va siyosiy
omillarni inobatga olgan holda samarali rejalashtirish zarur hisoblanadi.

